


ތައާރަފު

ދިވެހިރާއްޖެއަކީ އިންޑިޔާ ކަނޑުތެރޭގައި މުރަކައިގެ 1،200 އެއްހައި ކުދި
ރަށުގެ މައްޗަށް އެކުލެވިފައިވާ ޖަޒީރާ ގައުމެކެވެ. ގައުމުގެ ސިޔާސީ

އިގުތިސާދީ އަދި އިދާރީ ނާރެހަކީ މާލެއެވެ. ރާއްޖޭގެ ލާސާނީ ޖޯގުރަފީއާއި
ބައިބޯ ފަތުރުވެރިކަމުގެ ސަބަބުން ޕްލާސްޓިކު ވިސަޑުވުމާއި އެހެނިހެން ކުނި

ބެލެހެއްޓުމުގެ ގޮންޖެހުންތަކަށް ހުށަހެޅުން ބޮޑެވެ.

ދިވެހިރާއްޖެ ފަދަ ކުދި ޖަޒީރާ ގައުމުތަކަކީ މުޅި ދުނިޔޭގައި އުފެދޭ
ޕްލާސްޓިކު ކުނީގެ ވަރަށް ވެސް ކުޑަ މިންވަރެއް ހިއްސާކުރާ ގައުމުތަކަށް

ވިޔަސް، އެންމެ ބޮޑު އަސަރެއް ކުރަނީ މި ގައުމުތަކަށެވެ. އެހެނަސް އީޖާދީ
އަދި ހޭނުވޭ ހައްލުތައް ހޯދުމުގެ މަސައްކަތުގެ އެންމެ ކުރީގައި އުޅެނީ ކުދި
ޖަޒީރާ ގައުމުތަކުގެ ޖަމާއަތްތަކާއި ސަރުކާރުތަކެވެ. މިރޮނގުން، ބާޒާރުގައި

ފޯރާއަގުގައި ބަދަލުތަކެތި ހުރި، އަދި ކުނީގެތެރޭގައާއި ކަނޑުވެށީގައި
އާންމުކޮށް ފެންނަ އެއްކަމު ޕްލާސްޓިކަށް އަމާޒުކޮށް، އެއްކަމު ޕްލާސްޓިކު
ފޭސްއައުޓްކުރުމުގެ ގާނޫނެއް ދާދި ފަހުން ދިވެހިރާއްޖޭން ތަސްދީގުކުރިކަން

ފާހަގަކުރެވެއެވެ.



މޯލްޑިވްސް ޝިފްޓް އަކީ އެކްސްޕެޑިޝަން ސީއައިސީ އިން
އިސްނަގައި، ދިވެހިރާއްޖޭގެ ތިމާވެށީގެ ވުޒާރާއާއި ޔޫކޭގެ

ޔުނިވަރސިޓީ އޮފް ޖޯޖިއާގެ ސެންޓަރ ފޯ އެންވަޔަމަންޓް، ފިޝަރީޒް
އެންޑް އެކްވާކަލްޗަރ ސައިންސްއާއި، މޯލްޑިވްސް ނޭޝަނަލް

ޔުނިވަރސިޓީއާއި، ޕާލޭ މޯލްޑިވްސްއާއި، ފޯނާ އެންޑް ފްލޯރާއާއި
ކޮމަންވެލްތާއި ގުޅިގެން، ޑެފްރާ އޯޝަން ކަންޓްރީ ޕާޓްނަރޝިޕް

ޕްރޮގްރާމްގެ ތެރޭން ޔޫކޭ ސަރުކާރުގެ އިންޓަނޭޝަނަލް
ޑެވެލޮޕްމަންޓްގެ މާލީ އެހީގައި ހިންގާ، ރާއްޖޭގައި ޕްލާސްޓިކު

ވިސަޑު ހައްލުކުރުމަށް އެހީތެރިވާ ބުރުހަމަ ޕްރޮގްރާމެކެވެ. އޭޕްރިލް
2023 އިން ޖެނުއަރީ 2024 އަށް ހިންގި މި ޕްރޮގްރާމުގައި

ހިމެނުނު ތިން ބަޔަކީ އިސްވާރުކަމުގެ ޕްރޮގްރާމަކާއި، ސަރކިއުލެރިޓީ
)ކުންޏަށް ނުވަތަ އިސްރާފަށް ތަކެތި ދިޔަނުދީ އާ އުފެއްދުންތަކަށް

ދައުރުކުރާ މިންވަރު( ވަޒަންކުރުމަކާއި، މަސްލަހަތުވެރިންގެ ފިޔަވަޅު
އެކަށައަޅާ ބައްދަލުވުމެކެވެ.



ސިޔާސަތާއި ބިނާރާއި ސިނާއީ އީޖާދުގެ ދާއިރާގައި ދިރާސާތަކަށް ބުރަވެ ކާމިޔާބު
ހައްލުތައް ފާހަގަކުރުމަށް ޓަކައި ބައިނަލްއަގުވާމީ ފެންވަރުގައާއި ގައުމީ އަދި

މަރުކަޒީ ފެންވަރުގައި، ކަންނިންމާ ފަރާތްތަކުން ބުރުހަމަ ވިސްނުމާއެކު ފުރިހަމަ
މައުލޫމާތުގެ އަލީގައި ކަންކަން ނިންމުމުގައި ޑޭޓާ ބޭނުންވެއެވެ. 

ޔުނިވަރސިޓީ އޮފް ޖޯޖިއާގެ ސަރކިއުލެރިޓީ އިންފޮމެޓިކްސް ލެބުގައި އުފެއްދި
ސަރކިއުލެރިޓީ އެސެސްމަންޓް ޕްރޮޓޮކޯލް )ކެޕް( އަކީ ޖަމާއަތު ފެންވަރުގައި
ޕްލާސްޓިކާއި ބަދަލުތަކެތި ބޭނުންކުރާ މިންވަރުގެ ޑޭޓާ އެއްކޮށް، ކަންނިންމާ

ފަރާތްތަކަށް މައުލޫމާތު ފޯރުކޮށްދޭ، ވަޒަންކުރުމުގެ މީޔާރު )ސްޓޭންޑަޑައިޒްޑް(
އިޖުރާތެކެވެ. މާއްދާތަކުގެ ދައުރުވުމާއި ނިޒާމުތަކުގެ މަގުން މަފުހޫމުތައް ވިސްނުމުގެ

މައްޗަށް ބިނާވާ "ކެޕް" ބޭނުންކުރަނީ ހަބް-އެންޑް-ސްޕޯކް )ފުރޮޅުގެ ހަބާއި ތޭރި(
މޮޑެލްއެކެވެ. އެއީ ޖަމާއަތެއްގެ ތެރެއަށް ކޮންސިއުމަރ ޕްލާސްޓިކު ވަންނަ ގޮތާއި

ބޭނުންކުރެވޭ ގޮތާއި ކުނި ނައްތާ ނިޒާމުތަކުން ނުވަތަ ވެށްޓަށް ބޭރުވެގެންދާ
ގޮތްތައް ދެނެގަންނަ ބުރުހަމަ މޮޑެލެކެވެ.

މިތާ ދައްކައިފައިވާ އެ މޮޑެލުގައި ހަތް ތޭރި )އެތެރެވާ މާއްދާ، ޖަމާއަތް،
އުފެއްދުންތަކުގެ މާއްދާއާއި ފަރުމާ، ކުރާބޭނުން، އެއްކުރުން، ދައުރުގެ ނިމުން،

އަދި ލީކުވުން( އެކުލެވެއެވެ. މެދުގައިވާ ހަބު އަނބުރައިދޭ ކަންކަމަކީ
ސިޔާސަތާއި، އިގުތިސާދީ ކަންކަމާއި ހުކޫމަތެވެ. މީގެ މައި ނުފޫޒުވެރިންގެ
ތެރޭގައި އަމިއްލަ ޖަމާއަތްތަކާއި ސިނާއަތްތަކާއި ސަރުކާރު ހިމެނެއެވެ. 

ރާއްޖޭގައި "ކެޕް"ގެ މައިދާނީ މަސައްކަތް ހިންގީ މާލެއާއި ވިލިނގިއްޔާއި ހުޅުމާލެ
ހިމެނޭ މާލޭ މައިސަރަހައްދުގައި ޖުލައި-އޮގަސްޓު 2023 ގައެވެ.

މި ކަމުގެ މަގުސަދަކީ ރާއްޖޭގައި ދައުރާނަ އިގުތިސާދަކާއި ކުނިނައްތާ ނިޒާމުތައް
ހަރުދަނާވާނެ ފަދަ ހައްލުތަކެއްގައި މަސްލަހަތުވެރިން ޝާމިލުވުމަށް ޓަކައި
ބޭނުންވާ މައުލޫމާތާއި، ކުރިމަގުގައި ސިޔާސަތުތައް ތަންފީޒުކުރުމާ ގުޅިގެން

އަންނަ ބަދަލުތައް ވަޒަންކުރުމަށް  ޓަކައި މިހާރު ކަންއޮތް ހާލަތުގެ މައުލޫމާތު މި
ރިޕޯޓުގައިވާ ޑޭޓާތަކުން ލިބިދިނުމެވެ. 

"ސިޔާސަތާއި ބިނާރާއި ސިނާއީ އީޖާދުގެ ދާއިރާގައި
ދިރާސާތަކަށް ބުރަވެ ކާމިޔާބު ހައްލުތައް ފާހަގަކުރުމަށް
ޓަކައި ބައިނަލްއަގުވާމީ ފެންވަރުގައާއި ގައުމީ އަދި
މަރުކަޒީ ފެންވަރުގައި މުހިންމު ނިންމުންތައް ނިންމާ
ފަރާތްތަކުން މައުލޫމާތުގެ އަލީގައި ބުރުހަމަ ވިސްނުމުގެ
މަގުން ކަންކަން ނިންމުމުގައި ޑޭޓާ ބޭނުންވެއެވެ."



ތަރީގާ:

ޕްލާސްޓިކު ކުންޏާ މެދު ދެކޭގޮތް ދެނެގަތުމަށް ޓަކައި، މުހިންމު 19 މަސްލަހަތުވެރިންނާ
އިންޓަވިއުކުރެވުނެވެ.

ހޯދުންތައް:

އިސްކުރުން ލިބޭ ފެނުގެ ރަހައާއި ރައްކާތެރިކަމާ މެދު ގިނަ މީހުން ކަންބޮޑުވުމުގެ ސަބަބުން،
ފެންފުޅި ބޭނުންކުރުން އިތުރުވެފައިވެއެވެ. ޖުމުލަގޮތެއްގައި، ބަސްދިން ގިނަ މީހުން ދެކޭ

ގޮތުން، އިންސާނުންގެ ސިއްހަތަށް ޕްލާސްޓިކު ވިސަޑުން ކުރާ އަސަރާބެހޭ ހޭލުންތެރިކަން
ކުޑައެވެ. ރާއްޖޭގައި އެއްކަމު ޕްލާސްޓިކު ފޭސައުޓް ތަންފީޒުކުރަށް ފެށުމުން، ބަދަލުތަކެތި

ލިބުން ގިނަވިއެވެ. ނަމަވެސް ރިފިލްކުރުމަށާއި ކާދުކުރުމަށް  އަދިވެސް ޝައުގު އެބަހުއްޓެވެ.
މިހާރުގެ ސިޔާސަތުތަކާއެކުވެސް، ބަދަލުވުމުގެ ބުރަ އަދިވެސް ބޮޑީ މުޖުތަމައަށެވެ.

ފުރުސަތުތައް:

ކުނިނައްތާލުމުގެ ރަސްމީ ނިޒާމެއް ޖަމާއަތުގެ ގިނަ ބަޔަކަށް ކުރީން ތަޖުރިބާކުރެވިފައި
ނެތުމާއެކު، ކުނިވަކިކުރުމާއި އެއްކުރުމާއި ރިސައިކަލްކުރުން ފުޅާވަމުންދާއިރު،

ކުންޏާބެހޭ ރަނގަޅު އާދަތަކަށް ހޭލުންތެރިކަން އިތުރުކުރަންޖެހެއެވެ.
ފެން ފިލްޓަރުކުރުމުގެ ގޭތެރޭ އާލާތާއި ފިލްޓަރުފެން ލިބޭ އާންމު ސްޓޭޝަންތައް

އިތުރުކުރުމުން، އަލުންބޭނުންކުރާ ފެންފުޅިތައް ޚިޔާރުކުރުމުގެ އިތުބާރާއި ފަސޭހަކަން
އިތުރުވުން އެކަށީގެންވެއެވެ.

ވަކި ގިންތިއެއްގެ ޕްލާސްޓިކު ބޭނުންކުރުން މަނާކުރުމަށް އެޅި ފިޔަވަޅުތަކުގެ
މަންފާއާގުޅޭ މައުލޫމާތު އިތުރުކޮށް އިތުރަށް ފެތުރުމުން، އެ ކަމުގައި ޖަމާއަތުގެ

ތާއީދާއި އެއްބާރުލުން އިތުރުވުން އެކަށީގެންވެއެވެ.

ޖަމާއަތްތައް
ތަރީގާ )މެތަޑް(:

  
މި މަސައްކަތުގައި، 27 ފިހާރަ ސާވޭކޮށް، ހަލުވިކޮށް ދައުރުވާ ވަކި 120 މަރުކާގެ

ކޮންސިއުމަރު ތަކެތީގެ ރިކޯޑު ނެގުނެވެ. އެއީ 25 ވައްތަރުގެ ބުއިމާއި 31 ވައްތަރުގެ
ބިސްކޯދާއި 32 ވައްތަރުގެ މެޓަޔާއި 20 ވައްތަރުގެ ޗިޕުސާއި 8 ވައްތަރުގެ ދުންފަތާއި 4

ވައްތަރުގެ ފެނެވެ.

ހޯދުންތައް:

ދިވެހިރާއްޖޭގައި އުފައްދާ ފެންފުޅި ފިޔަވައި، ގިނަ ތައްޔާރީ އުފެއްދުން ރާއްޖެއަށް ފޯރާން
3،000 އާއި 9،000 ކިލޯމީޓަރުގެ ރާސްތާއެއް ކަޑައްތުކުރެއެވެ. މީގެ ތެރެއިން 95%

ބާވަތަކީ ބޭރުގައި އުފެއްދި ބާވަތްތަކެވެ. ރާއްޖޭގައި އުފައްދާފައިވަނީ 120 ބާވަތުން
ހަމައެކަނި 6 ބާވަތެވެ. މި 6 ބާވަތަކީ ވެސް ބޭރުން ފުޅި ގެނެސް، ރާއްޖޭގައި ބަންދުކުރާ
ބުއިމުގެ ބާވަތްތަކެވެ. މިގޮތުން، އެ ބާވަތަކުން އުފެދޭ ކުނި ނައްތާލުމުގެ ޚަރަދަށް އެއްވެސް
ހިއްސާއެއް ނުދީ، ރާއްޖޭގައި ތަކެތި ވިއްކައިގެން ބޭރު ކުންފުނިތަކުން ފައިދާ ނަގަމުންދެއެވެ.

ފުރުސަތުތައް:

ހުރިހައި އެއްޗަކީ އިންޕޯޓުކުރެވޭ ތަކެއްޗެވެ. މިއީ ޕްލާސްޓިކާއި ރަންދު ނުވަތަ ޕެކެޖިން
ކޮންޓުރޯލުކުރުމުގައި ގޮންޖެހުމަކާއި ފުރުސަތެއްވެސްމެއެވެ.

ރާއްޖޭގައި ފުޅި ބަންދުކުރާ ފަރާތްތަކުން ޕެޓްފުޅި އެތެރެކުރެއެވެ. ޕެޓްފުޅި އަލުން
ބޭނުންކުރުމުގެ ނިޒާމަކަށް ބަދަލުކޮށްގެން، ފުޅި ބަންދުކުރާ ކާރުޚާނާތަކުގެ ފައިދާ

އިތުރުކުރެވިދާނެއެވެ.
އެކްސްޓެންޑަޑް ޕްރޮޑިއުސަރ ރިސްޕޮންސިބިލިޓީ )އީޕީއާރ( ގެ ސަބަބުން އިންޕޯޓަރުން

އުކާލާ ކުނި އެއްކުރުމާގުޅޭ އައު ސިނާއަތެއް އުފެދި ވުނަކުރުން އިތުރުވެދާނެއެވެ.
ތަރައްގީވަމުން އަންނަ އެހެން ކުދި ޖަޒީރާ ގައުމުތަކާ އެއްބާރުލުމަކީ ވެސް

ކުންފުނިތަކުން ތަކެތި ބަންދުކުރާ ގޮތްތައް ބަދަލުކުރުމަށް ގޮވާލާ އަޑު ވަރުގަދަކުރުމަށް
ޓަކައި އޮތް ފުރުސަތެކެވެ. 

މަސައްކަތް



ތަރީގާ:

ރަންދު )ޕެކެޖިން( ގެ ބަރުދަން ބެލުމަށްޓަކައި، ހަލުވިކޮށް ދައުރުވާ ކޮންސިއުމަރ
ތަކެތީގެ ތަފާތު ސިފައާއި ބުރޭންޑުގެ 127 ސުންކު، ފިހާރަތަކުން ގަނެވުނެވެ. މި

ތަކެތީގެ ތެރޭގައި ހިމެނުނީ 26 ވައްތަރުގެ ބުއިމާއި، 35 ވައްތަރުގެ ބިސްކޯދާއި، 42
ވައްތަރުގެ މެޓަޔާއި، 20 ވައްތަރުގެ ޗިޕުސާއި، 4 ވައްތަރުގެ ފެނެވެ. މީގެ އިތުރުން،
ޗިޕުސް، މެޓާ، ބުއިން، ޝެމްޕޫ، ދޮންނަކުނޑި/ދިޔަ، ތެޔޮ އަދި ހަނޑޫ މި ތަކެތީގެ

ރަންދުގެ މާއްދާ އަންދާޒާކުރުމަށްޓަކައި ބަލައި ސާވޭކުރެވުނެވެ. އަދި 27
ރެސްޓޯރެންޓުގައި، ކާނާއުފުލާ ތަށިސަމުސާ ސާވޭކޮށް، 100 ބާވަތް ގިންތިކުރެވުނެވެ.
މީގެ ތެރޭގައި ހޮޅިއާއި އޫސަމުސަލާއި ބުއިންއަޅާ ތަށްޓާއި ކާނާއަޅާ ތަށި ހިމެނެއެވެ.

ހޯދުންތައް:

ފިހާރަތަކުގައި، ޗިޕުސްއާއި މެޓާ އެންމެ ގިނައިން ބަންދުކޮށްފައި ހުރީ ފަށަލަގިނަ ނުވަތަ
ތުނި ޕްލާސްޓިކު ރަންދުގައެވެ. މިއީ ރިސައިކަލް ނުކުރެވޭ، އަދި ވަރަށް ފަސޭހައިން

ކުނީގެ ސައިލަށް ދާ، ޕްލާސްޓިކެކެވެ. ޕްރިންގްލްސް ފަދަ ޗިޕުސް ހުންނަ ގިނަމާއްދާގެ
ދަޅު )%39( އެއީ ކަރުދާހާއި މައުދަނާއި ޕްލާސްޓިކު އެކުލެވޭ ތަކެއްޗަށް ވާތީ އެ

ދަޅުތަކެއްވެސް ރިސައިކަލެއް ނުކުރެވެއެވެ . ނަގަންފަހި ބުއިންތައް ބަންދުކޮށްފައި ހުރީ
ރިސައިކަލްކުރެވޭ ޕެޓް، އެލުމިނިއަމް އަދި ބިއްލޫރީގައެވެ. އެންމެ ގިނަ އަދަދަކަށް ހުރީ

ޓެޓްރާ ޕެކް ފަދަ އެސެޕްޓިކް ނުވަތަ ދަފަރާކުރި ކާޓަނެވެ. ޕޮލިތީން ފަށަލަޔާއި ބޯކަރުދާސް
އެކުލެވޭ ދަފަރާކުރި ކާޓަނުތަކަކީ ޕްލާސްޓިކު މަދު ނަމަވެސް، ފަސޭހައިން ރިސައިކަލް

ނުކުރެވޭ ތަކެއްޗެވެ. ޕްލާސްޓިކު ފޭސައުޓް ތަންފީޒުކުރުމުގެ އަސަރު، ރެސްޓޯރަންޓުތަކުން
ކާނާގެންދާ )ޓޭކަވޭ( ތަށިސަމުސަލުން ދައްކާފައިވެއެވެ. މިގޮތުން މަތީ އިންސައްތައެއްގެ

ބަދަލުތަކެތި - ލަކުޑި އޫސަމުސާ )%41(، ކަރުދާސްހޮޅި )%70(، އެލުމިނިއަމް ނުވަތަ
ކަރުދާސް ތަށިފޮށި )%82( - ސާވޭއިން ފާހަގަކުރެވުނެވެ. ބުއިންތަށި ހުރީ މައިގަނޑު

ގޮތެއްގައި ކަރުދާހުންނެވެ. އަދި އެއިން ގިނަ އަދަދެއް ހުރީ ޕްލާސްޓިކު ފަށަލައަކާ
އެކުއެވެ. މަތީ އިންސައްތައެއްގައި ބަދަލުތަކެތި ފެނުނު ސަބަބަކީ އެއްކަމު ޕްލާސްޓިކު
ފޭސައުޓް ތަންފީޒުކުރުން ކަމަށް ވުން އެކަށީގެންވެއެވެ. ނަމަވެސް، ލިބެންހުރި ގިނަ

ބަދަލުތަކެއްޗަކީ އަދިވެސް އެއްކަމު ތަކެއްޗެވެ. 

އުފެއްދުންތަކުގެ ފަރުމާ

އޫސަމުސާ

އެލުމިނިއަމް

ހޮޅި

ބުއިންތަށި

ކާނާ ތަށިފޮށި

ކަރުދާހާއި ޕްލާސްޓިކު ޕެޓް ޕްލާސްޓިކު   ކަރުދާސްލަކުޑި

ފުރުސަތުތައް:

މަދުން ބޭނުންކުރުމަކީ ނައްތާލަންޖެހޭ ކުނީގެ އަދަދު ހިފެހެއްޓުމަށްޓަކައި އެޅޭނެ އަސާސީ ފިޔަވަޅެވެ.
އެއްކަމު ޕްލާސްޓިކުގެ ބަދަލުގައި އެހެން މާއްދާތަކުގެ އެއްކަމު ތަކެތި ބޭނުންކުރުމަކުން އުފެދޭ

ކުނީގެ މުޅި މިންވަރެއް މަދެއް ނުވާނެއެވެ. 
 ކާދުކުރެވޭ ޕްލާސްޓިކާއި ކާދުކުރެވޭ އެހެން މާއްދާތައް އާންމުކޮށް ލިބޭކަށް ނުހުރެއެވެ. ކާދުކުރާ

ވަސީލަތްތައް ހަމަޖެހިގެން މެނުވީ މިތަކެއްޗަށް ބާރުއެޅުން ރަނގަޅެއް ނޫނެވެ.
ޗިޕުސް އަޅާ ގިނަމާއްދާގެ ދަޅުތައް ހުއްޓުވައި ޔޫރަޕުގައި ހުންނަ ފަދަ ކަރުދާސް ދަޅަށް

ބަދަލުކުރެވިދާނެއެވެ. 
ފިހާރަތަކާއި ވެންޑަރުންގެ ހޯދާފައި ހުރި ޕްލާސްޓިކު ހުސްވަމުންދާ ވަރަކަށް އެއްކަމު ޕްލާސްޓިކު

ފޭސައުޓްގެ އަސަރު ފުޅާވަމުންދާނެއެވެ. 
ބުއިންތަކާއި ދޮންނަދިޔަ ފަދަ ތަކެތި ބަންދުކުރަން މިހާރު ރިސައިކަލްކުރެވޭ ޕޮލިމަރު ބޭނުންކުރަން

ފަށައިފައިވެއެވެ. ނަމަވެސް ރިސައިކަލްކުރާ ވަސީލަތްތައް މަދެވެ.
އެއްކަމު ޕްލާސްޓިކު ފޭސައުޓާއި ގުޅިގެން، އަލުން ބޭނުންކުރުމުގެ ނިޒާމުތަކަށް ފުރުސަތު ހުޅުވެއެވެ.

އެއްކަމު ޕްލާސްޓިކުގެ ބަދަލުގައި، ތަށި އަނބުރާ ގެންނަ ފަދަ ނިޒާމެއްގެ ތެރޭން، އަލުން
ބޭނުންކުރުމަށް ބާރުއެޅިދާނެއެވެ. 

ހޫލަ 1: ރާއްޖޭގައި ސާވޭކުރި ޓޭކަވޭ ތަކެތީގެ މާއްދާތައް



ތަރީގާ:

ރީތިވާ ސާމާނާއި ގޭތެރޭ ތަކެތި ހުންނަ ހަރުގަނޑުތައް ފީލްޑް ޓީމުން ސާވޭކޮށް، އެއްކަމު
ޕްލާސްޓިކު ރަންދު ނޫން ރަންދުތައް ފާހަގަކުރިއެވެ. މީގެ ތެރޭގައި ބަދަލު މާއްދާތަކާއި

އަލުންބޭނުންކުރެވޭ ބަދަލުތަކެތި ހިމެެނެއެވެ. އަދި 27 ފިހާރައެއްގައި ތަކެތި އުފުލަން ދޭ
ކޮތަޅުގެ ބާވަތް ވެސް ބެލުނެވެ.

ހޯދުންތައް:

ސާވޭކުރި ފިހާރަތަކުގެ %59 އިން، އެއްކަމު ޕްލާސްޓިކުގެ ބަދަލުގައި އެހެން ތަކެތި
ދީފައިވެއެވެ. އެއްކަމު ޕްލާސްޓިކު ތަކެތީގެ އަގަށްވުރެ، ބަދަލުތަކެތީގެ އަގު %48 ވަރު
ބޮޑެވެ. ފިހާރަތަކުގައި ފާހަގަކުރެވުނު ބަދަލުތަކެތީގެ ތެރޭގައި، އަލުން ބޭނުންކުރެވޭ ހުރީ
އެންމެ 2 ބާވަތެވެ.  %26 ފިހާރައިން، އާންމުކޮށް 3.3 ރުފިޔާގެ އަގުގައި، ނުވިޔާ

ޕްލާސްޓިކު ކޮތަޅު ވިއްކާފައިވެއެވެ. އަލުން ބޭނުންކުރެވޭ ފޮތި ކޮތަޅު %73 ފިހާރައިން
ވިއްކާފައިވެއެވެ.

ފުރުސަތުތައް:

އަލުން ބޭނުންކުރާ ފެންފުޅި ގިނަކުރުމަށްޓަކައި، އިސްކުރުފެން ރަހަމީރުކުރުމާއެކު
ފިލްޓަރުކުރި ބޯފެން ފޯރުކޮށްދިނުން ފުޅާކުރެވިދާނެއެވެ.

ރިފިލްކުރުމާއި އަލުން ބޭނުންކުރުމަށް އިތުރު ސަމާލުކަން ދީގެން، އަގުފޯރާ އަމިއްލަ
ހައްލު ދައްކައިދެވިދާނެއެވެ.

ގިނަފަހަރު ބޭނުންކުރެވޭ ކޮތަޅު، ފޮތި ފަދަ ދެމެހެއްޓޭ މާއްދާތަކުން ހަދައި
ފޯރުކޮށްދިނުން ފުޅާކުރެވިދާނެެއެވެ. 

އަލުންބޭނުންކުރެވޭ ތަކެތި ފިހާރަތަކުން ލިބެންހުރުން ގިނަކުރުމުގެ ފުރުސަތު އެބައޮތެވެ.
އެއްކަމު ޕްލާސްޓިކަށް ވުރެ ބަދަލުތަކެތީގެ އަގު ބޮޑުވުމާއެކު، އެފަދަ ތަކެތީގެ އަދަދު

ގިނަކޮށްގެން އިކޮނޮމީ އޮފް ސްކޭލް އިން ޚަރަދު ކުޑަކުރެވިދާނެއެވެ.

ބޭނުންކުރުން

ތަރީގާ:

މިހާރު ހިނގާ ކުނިނައްތާ ނިޒާމުތައް ދެނެގަތުމަށް ޓަކައި، ކުނި އެއްކުރާ ފަރާތްތައް
މުރާޖާކުރެވުނެވެ. މަސްލަހަތުވެރިން ދިން މައުލޫމާތު ވެސް މިކަމުގައި ބޭނުންކުރެވުނެވެ.

ހޯދުންތައް:

ގްރޭޓަރ މާލޭ ސަރަހައްދުގައި ކުނިނައްތާ ނިޒާމު ބަލަހައްޓަނީ ވޭސްޓް މެނޭޖްމަންޓް
ކޯޕޮރޭޝަން )ވެމްކޯ( އިންނެވެ. ދިވެހި ގޭބިސީތަކަށްވުރެ ގިނައިން ފަތުރުވެރިންގެ ކިބައިން

ކުނި އުފެދެއެވެ. ރެސައިކަލްކުރުމަށް ކުނިވަކިކުރުން މަދެވެ. އަދި ދެރަށް ދޭތެރޭ
ދަތުރުކުރުމުގައި ކުނި ލީކުވެއެވެ.

 
ފުރުސަތުތައް:

ކުނިއެއްކުރުމާއި ކަނޑުމަގުން އުފުލުމުގައި ގޮންޖެހުންތައް އަދިވެސް އެބަހުއްޓެވެ.
އެހެނަސް، ކުންޏާއި ރިސައިކަލްކުރާ ތަކެތި ބަންޑެލިކުރުމާއި އުފުލުމުގެ

އިންތިޒާމުތަކުގައި އައު ގޮތްތައް ހޯދުމުގެ ފުރުސަތު އެބައޮތެެވެ. މިސާލަކަށް، ކުނީގެ
ބާވަތްތައް ވަކިކޮށްގެން، އެ ބާވަތްތައް ނަގައި ޖަމާކުރާ ތަންތަން ގިނަކުރުމުގައި

އިގުތިސޯދުތަކެއް ހޯދިދާނެއެވެ.
ފަތުރުވެރިކަމުގެ އިތުރު ޓެކުހަކުން، ކުނި މެނޭޖުކުރުމުގެ ޚަރަދަށް ލުޔެއް ހޯދިދާނެއެވެ.

އެއްކުރުން



ތަރީގާ:

މިހާރު ހިނގާ ކުނިނައްތާ ނިޒާމުތައް ދެނެގަތުމަށް ކުނި އެއްކުރާ ފަރާތްތައް މުރާޖާކުރެވުނެވެ.
މަސްލަހަތުވެރިން ދިން މައުލޫމާތު ވެސް މިކަމުގައި ބޭނުންކުރެވުނެވެ.

ހޯދުންތައް:

ދަތުރު އިންތިޒާމުތަކާއި ޚަރަދުގެ ސަބަބުން ރާއްޖޭގައި ރިސައިކަލްކުރުމަކީ ބޮޑު
ގޮންޖެހުމަކެވެ. މާލޭ ސަރަހައްދުގައި ކުނިނައްތާލުމުގެ މައި ރަށް ކަމުގައިވާ ތިލަފުށީގައި

ހާމަކޮށް ކުނިއެންދުން މިހާރު ހުއްޓާލައިފައިވި ނަމަވެސް މިއީ ރާއްޖޭގެ އެހެން ރަށްރަށުގައި
އާންމު ކަމެކެވެ.

ފުރުސަތުތައް:

ބިންދަތިކަމާއި މޫސުމީ ހާލަތުގެ ގޮންޖެހުން ހުރިނަމަވެސް، ރަށްރަށުގައި ކާދުކުރުމުގެ
ވިޔަފާރިއެއް ހިންގައިގެން، ކަނޑަށާއި އެނދުމަށް ދާ ކުނި މަދުކުރުމުގެ ފުރުސަތު

އެބައޮތެވެ.
އަލަށް ގާއިމުކުރަން ރާވާފައިވާ އިންސިނަރޭޝަން ނިޒާމުގެ ސަބަބުން ކުނި މަދުކުރުމާއި

ރިސައިކަލްކުރުމަށް ސަމާލުނުވުމުގެ ހިރާސް އެބައޮތެވެ.
ޕްލާސްޓިކުންނާއި ހާމަކޮށް ކުނި އެންދުމުން އިންސާނީ ސިއްހަތަށް ލިބޭ ގެއްލުމާބެހޭ
ހޭލުންތެރިކަން އިތުރުވުމުގެ ސަބަބުން، ކުނި މެނޭޖުކުރުމުގެ އިތުރު ގޮތްތައް ފަހިވުން

އެކަށީގެންވެއެވެ.

ދައުރު ނިމުން
ތަރީގާ:

އާބާދީގެ ބައިބޯމިނުން ތަރުތީބުކޮށް، 27 ސަރަހައްދެއްގެ މަގުމަގުގެ ކައިރިފަށުގައި،
މިންގޮޅިތަކެއް )ޓްރާންސެކްޓްތަކެއް( ގައި، އެއްވެފައިހުރި ކުނި ވަޒަންކުރެވުނެވެ.

ހޯދުންތައް:
 
ރާއްޖޭގައި )ވެށްޓަށް އުކާލެވިފައިވާ( ކުނީގެ ބޯމިން ހުރީ އަކަމީޓަރަކު 0.23 ކުނިކޮޅާ 14.2

ކުނިކޮޅާ ދެމެދު، އެވެރެޖުކޮށް އަކަމީޓަރަކު 2.92 ކުނިކޮޅުގެ ބޯމިނުގައެވެ. މިއީ ދެކުނު
އޭޝިއާގެ އެހެން ސަހަރުތަކަށްވުރެ ދަށް މިނެކެވެ. އެތަންތާނގައި އާންމު ގޮތެއްގައި ހުރީ

އަކަމީޓަރަކު 0.5 ކުނިކޮޅާ 15 ކުނިކޮޅާ ދެމެދު، އެވެރެޖުކޮށް އަކަމީޓަރަކު 4.5 ކުނިކޮޅުގެ
ބޯމިނުގައެވެ. ރާއްޖޭގައި، ވަޒަންކުރެވުނު 3 އާބާދީ ސަރަހައްދުގައިވެސް އެންމެ ގިނަ

ކުންޏަކީ ސިގިރޭޓު ބަޓެވެ. ދެން އެންމެ ގިނައީ ކާނާ ބަންދުކުރި ޕްލާސްޓިކު ރަންދެވެ. 

ފުރުސަތުތައް:

ޕްލާސްޓިކު ފުޅިއާއި އެލުމިނިއަމް ދަޅު ފަދަ ރިސައިކަލްކުރެވޭ ތަކެތި، ގުނުނު ކުނީގެ
ތެރޭގައި ނިސްބަތުން ގިނައެވެ. ޑިޕޮސިޓް އަނބުރާދޭ އިޖުރާތަކުން ނުވަތަ އެހެން
ސިޔާސަތަކުން، ރިސައިކަލްކުރެވޭ ތަކެއްޗަށް އަގު އިތުރުކުރެވޭ ނަމަ، އެތަކެތި

އެއްކުރުން އިތުރުވެ ކުންޏަށް ދިޔުން މަދުވާނެ ކަމަށް ބެލެވެއެވެ. 
ޕްލާސްޓިކު ބޭނުންކުރުމާއި ގެންގުޅުމުގެ އާދަތައް ބަދަލުކުރަން ހިތްވަރު ދިނުމަށް

ޓަކައި، މައިކްރޯޕްލާސްޓިކުގެ ސަބަބުން ވެށްޓާއި މަސްމަހާއި އިންސާނުންގެ ސިއްހަތަށް
ކުރާ ނޭދެވޭ އަސަރާބެހޭ ހޭލުންތެރިކަން އިތުރުކުރުމުގެ ފުރުސަތު އެބައޮތެވެ. 
ސިގިރެޓު ބަޓުގައި އެކުލެވޭ ޕްލާސްޓިކާއި ވިހަ މާއްދާތަކާމެދު ހޭލުންތެރިކަން

އިތުރުކޮށްގެން، އަދި ބަޓު އަޅާނެ ވަށިތައް ބަހައްޓައިގެން، ވެށީގެ ތެރެއަށް ބަޓު ދިއުން
މަދުކުރެވިދާނެއެވެ. 

ލީކޭޖް



އެއްކަމު ޕްލާސްޓިކު ފޭސައުޓްގެ ސަބަބުން މިއީ ރާއްޖޭގައި ޕްލާސްޓިކު
ދިރާސާކުރުމަށް ޝައުގުވެރި ވަގުތަކަށް ވެގެންދިޔައެވެ. އެއްކަމު ޕްލާސްޓިކު

ފޭސައުޓްގެ ދަށުން، ކާނާގެންދާ އެއްކަމު ޕްލާސްޓިކު ތަކެތި މަނާކުރެއެވެ. މީގެ
ތެރޭގައި ޕްލާސްޓިކު ހޮޅިއާއި ސްޓައިރޯފޯމް ކޮއްތުފޮށްޓާއި އެއްކަމު ޕްލާސްޓިކު

ކާބޯތަށްޓާއި އޫސަމުލާއި 250 މިލިލިޓަރަށްވުރެ ކުދި ޕްލާސްޓިކު ތަށި ހިމެނެއެވެ.

ކެޕްގެ ދަށުން ސާވޭކުރި 27 ރެސްޓޯރެންޓުގައި، އެއްކަމު ޕްލާސްޓިކު ފޭސައުޓްގެ
އަސަރު ސާފުކޮށް ފެނެއެވެ. ގިނަ ތަންތަނުން، ކާނާގެންދާ އެއްކަމު ޕްލާސްޓިކު
ތަކެތީގެ ބަދަލުގައި ލަކުޑިއާއި އޮނާއި ކަރުދާހާއި އެލުމިނިއަމް ފަދަ މާއްދާގެ
އެއްކަމު ތަކެއްޗަށް ބަދަލުކޮށްފައިވެއެވެ. އަލުން ބޭނުންކުރާ ބައެއް ތަކެތި

ރެސްޓޯރަންޓުތެރޭގައި ކެއުމުގައި ބޭނުންކުރެއެވެ. ނަމަވެސް އަލުން ބޭނުންކުރާ
ބަދަލުތަކެތި އާންމުގޮތެއްގައި މަދެވެ. އެއްކަމު ޕްލާސްޓިކު ފޭސައުޓް ފުޅާކުރުމުގެ
ބައެއްގެ ގޮތުގައި، އަލުން ބޭނުންކުރާ ނިޒާމުތައް އިތުރުކުރެވިދާނެއެވެ. އެއްކަމު

ތަކެއްޗާ ޚިލާފަށް، އަލުން ބޭނުންކުރާ ނިޒާމުތަކުގެ ސަބަބުން ޕްލާސްޓިކު
ބޭނުންކުރުން މަދުވުމާއެކު، އުފެދޭ ކުނީގެ މުޅި ޖުމުލަ މަދުވާނެއެވެ.
މުސްތަގުބަލުގައި ހިންގާ އެއްކަމު ޕްލާސްޓިކު ފޭސައުޓްގައި ބާވަތްތައް

އިތުރުކުރާނަމަ މިއީ މުހިންމު ކަމެކެވެ.
 

މަސްލަހަތުވެރިންނާ ކުރެވުނު އިންޓަވިއުތަކުން ދައްކާ ގޮތުން، އެއްކަމު
ޕްލާސްޓިކު ފޭސައުޓްގައި މަނާކުރެވޭ ތަކެތީގެ ބަދަލުގައި އެކަށޭނަ ތަކެތި

ހޯދުމުގައި ވިޔަފާރިތަކަށް އިތުރު އެހީތެރިކަން ބޭނުންވެއެވެ. އަދި ސިޔާސަތުގެ
މަގުސަދާމެދު އާންމުންގެ މައުލޫމާތާއި ހޭލުންތެރިކަން އިތުރުކުރުމަށް

ބޭނުންވެއެވެ.

ދެނެގަނެވުނު ކަންކަން



ހަލުވިކޮށް ދައުރުވާ ކޮންސިއުމަރު ތަކެތީގެ 120 ބުރޭންޑުގެ މައްޗަށް ކުރި ފިހާރަ ސާވޭތަކުން ދައްކާ ގޮތުން، %95 އަކީ ރާއްޖެއަށް އިންޕޯޓުކުރެވޭ ބާވަތްތަކެވެ. މިއީ ޕްލާސްޓިކާއި
ރަންދު ނުވަތަ ޕެކެޖިން ކޮންޓުރޯލުކުރުމުގައި ގޮންޖެހުމަކާއި ފުރުސަތެއްވެސްމެއެވެ. ބޭރު ކުންފުނިތަކުން އުފައްދާ ބާވަތްތަކުން އުފެދޭ ކުނި ނައްތާލުމުގެ ޚަރަދަށް އެއްވެސް

ހިއްސާއެއް ނުދީ، ރާއްޖޭގައި ތަކެތި ވިއްކައިގެން އެ ކުންފުނިތަކުން ފައިދާ ނަގަމުންދެއެވެ. އެކްސްޓެންޑަޑް ޕްރޮޑިއުސަރ ރިސްޕޮންސިބިލިޓީ )އީޕީއާރ( އަކީ ކުނި މެނޭޖުކުރުމުގެ
ޚަރަދުގައި ޕްރޮޑިއުސަރުން ހިއްސާކުރުވުމަށް އޮތް ފުރުސަތެކެވެ. ވަކިން ޚާއްސަކޮށް، ޕްލާސްޓިކު ވިސަޑާގުޅޭ ދުނިޔޭގެ ގާނޫނީ އިލްތިޒާމެއް ކަނޑައެޅުމާމެދު ޔުނައިޓެޑް ނޭޝަންސް
އެންވައިރަންމެންޓަލް ޕްރޮގްރާމް )ޔުނެޕް( ގެ އިންޓަރގަވަރންމެންޓަލް ނިގޯސިއޭޓިން ކޮމިޓީ )އައި.އެން.ސީ( ގައި މިހާރު ހިނގަމުންދާ ބައިނަލްއަގުވާމީ މަޝްވަރާތަކުގައި މިކަން

މުހިންމެވެ. މި މަޝްވަރާތަކަކީ ކުދި ޖަޒީރާ ގައުމުތަކުން އީޕީއާރ އަށް ވަކާލާތުކުރުމުގެ ފުރުސަތެކެވެ.

ރާއްޖޭގައި އުފައްދާ މަދު އުފެއްދުންތަކުގެ ތެރެއިން އެކައްޗަކީ ފެންފުޅިއެވެ. އެއީ އިންޕޯޓުކުރާ ޕެޓް ފުޅީގެ ޕްރީފޯމް ފުއްޕައިގެން ހަދާ ފުޅިއަށް ފެންއަޅައިގެންނެވެ. ފެންހޮޅި ނިޒާމުން
ލިބޭ އިސްކުރުފެނުގެ ރަހައާއި ރައްކާތެރިކަމާމެދު ކަންބޮޑުވުން ހުރި ކަމަށް އިންޓަވިއުތަކުގައި މަސްލަހަތުވެރިން ފާހަގަކޮށްފައިވެއެވެ. ގޭތެރޭ ފެންފިލްޓަރުތަކާއި އަލުންބޭނުންކުރާ

ފެންފުޅިއާއި، ފިލްޓަރުފެން ލިބޭ އާންމު ސްޓޭޝަންތައް އިތުރުކުރުމުން، ޕްލާސްޓިކު ކުނި އުފެދުން މަދުކުރެވޭ ގޮތަކަށް އާންމުންނަށް ބޯފެން ފޯރުކޮށްދެވޭނެއެވެ. 

3,000km

ހޫލަ 2: ރާއްޖޭއަށް އެންމެ ގިނައިން އެތެރެކުރި 10 ނަގަންފަސޭހަ ބާވަތް އުފައްދާ މައި ކުންފުނިތައް ދައްކައިދޭ ދުނިޔޭގެ ޗާޓު.

ބުއިންތައް
ބިސްކޯދު

މެޓާ

މައިކުންފުނީގެ ގައުމުތައް

ދުންފަތުގެ ތަކެތި

ފެން

ޗިޕުސް



 ޖުގުރާފީ ގޮތުން ރާއްޖޭގައި ރަށްތައް ފެތުރިފައިވާ ގޮތުން ދިމާވާ އިގުތިސާދީ އަދި
ދަތުރުފަތުރުގެ ގޮންޖެހުންތަކުގެ ސަބަބުންނާއި ރިސައިކަލްކުރެވޭ ތަކެތީގެ އަދަދު

މަދުކަމުން، ރިސައިކަލްކުރާ ނިޒާމުތަކަށް ރާއްޖޭގައި ފުރުސަތު ކުޑައެވެ. ގްރޭޓަރ މާލޭ
ސަރަހައްދުގެ އެކި ހިސާބުތަކުން ރެންޑަމްކޮށް ކުނި ގުނަން ނެގި 27 ޓްރާންސެކްޓުން

ނުވަތަ މިންގޮޅިތަކުން ފާހަގަވި އެންމެ ގިނަ 10 ކުނީގެ ތެރޭގައި، ރިސައިކަލް
ފުރުސަތު ބޮޑު ޕްލާސްޓިކު ފުޅިއާއި އެލުމިނިއަމް ދަޅު ހިމެނެއެވެ. ރިސައިކަލްކުރުމުގެ

ސަމަކާރަ ފުޅާކުރުމުން މި ތަކެތި ކުނީގެ ތެރެއިން މަދުވި ނަމަވެސް، އެއްކުރުމަށް
ހުރި އުނދަގޫތަކާއި ޕްރޯސެސްކުރަން ރާއްޖޭން ބޭރަށް ފޮނުވުމުގެ އަގު ބޮޮޑުވުމަކީ
ރާއްޖޭގައި ރިސައިކަލްކުރުމަށް ހުރި ބޮޑެތި ގޮންޖެހުންތަކެވެ. އަދި އުފެދޭ ކުނީގެ
ޖުމްލަ އަދަދު ނިސްބަތުން ކުޑަވުމާއި، ގުދަންކުރަން ބިމުގެ ދަތިކަން ހުރުމާއެކު،

ޚަރަދު ކުޑަކުރުމުގެ އިކޮނޮމީ އޮފް ސްކޭލް ރާއްޖޭގައި ނުލިބެއެވެ.

ޖުގުރާފީ ގޮތުން ރާއްޖޭގައި ރަށްތައް ފެތުރިފައިވާ
ގޮތުން ދިމާވާ އިގުތިސާދީ އަދި ދަތުރުފަތުރުގެ
ގޮންޖެހުންތަކުގެ ސަބަބުންނާއި ރިސައިކަލްކުރެވޭ
ތަކެތީގެ އަދަދު މަދުކަމުން، ރިސައިކަލްކުރާ
ނިޒާމުތަކަށް ރާއްޖޭގައި ފުރުސަތު ކުޑައެވެ.

ހޫލަ 3: ހުރިހާ ސަރަހައްދެއްގައި އެންމެ ގިނައިން ފެނުނު 10 ކުނި، ގުނުނު އަދަދުން

ސިިގިރެޓު

ޕްލާސްޓިކު ކާނާރަންދު

އެލުމިނިއަމާއި ޓިނު ދަޅު

ޕްލާސްޓިކު ފުޅީގެ މަތި

ޕްލާސްޓިކު ފުޅި

ކަރުދާސްކޮޅުކޮޅު

ކަރުދާސްތަށި

ސިގިރެޓު ޕެކެޓު

ދަފަރާކުރި ކާޓަނު

ތުންފުހި ނޫނީ ޓިޝޫ



އޮކްޓޯބަރ 2023 ގައި މަސްލަހަތުވެރިންނަށް ބޭއްވުނު ފިޔަވަޅަށް-އަމާޒު
ބައްދަލުވުމުގައި، ކެޕް އިން ފުރަތަމަ ފާހަގަކުރެވުނު ހޯދުންތައް ހުށަހެޅުނެވެ.
ބައިނަލްއަގުވާމީ މާހިރުންނާއެކު އަމިއްލަ ޖަމާއަތްތަކާއި ސަރުކާރާއި ސިނާއީ

ދާއިރާއާއި އެކެޑީމިއާއާއިން ޖުމުލަ 75 ބައިވެރިން ހިމެނުނު މި
ބައްދަލުވުމުގައި، މި ހޯދުންތަކާއި އިތުރު ޑޭޓާއާއި ޕްލާސްޓިކު ވިސަޑު
ހައްލުކުރުމަށް ހުރި ފުރުސަތުތަކާމެދު މަޝްވަރާކޮށް ޚިޔާލު ހުށަހެޅުމަށް

ހުޅުވައިލެވުނެވެ.

އެންމެ މުހިންމު އަދި ރާއްޖެއަށް އެކަށޭނަ ހައްލުތަކެއްގެ ގޮތުގައި އަންނަނިވި
ކަންތައްތައް ބައްދަލުވުމުގެ ބައިވެރިން ފާހަގަކުރިއެވެ: 

ގޭތެރޭ ފެންފިލްޓަރުތަކާއި ފެން ރިފިލް ސްޓޭޝަންތައް އިތުރުކުރުން؛ 
އެއްކަމު ޕްލާސްޓިކުގެ ބަދަލުގައި އިންޕޯޓުކުރެވެން ހުރި އެއްކަމު ޕްލާސްޓިކު
ނުހިމެނޭ ތަކެތި ފާހަގަކުރުމަށް ވިޔަފާރިތަކަށް އެހީތެރިކަން އިތުރުކުރުން؛ 

އިންޕޯޓުކުރުން މަނާކުރަންޖެހޭ އިތުރު ބާވަތްތައް ހިމަނައި، އެއްކަމު ޕްލާސްޓިކު
ފޭސައުޓް ފުޅާކުރުން؛ 

ބިއްލޫރިފުޅި އަނބުރާ ގެންދިއުން ފަދަ އަލުންބޭނުންކުރުމުގެ ނިޒާމުތައް
ވިޔަފާރިތަކުގައި ގާއިމުކުރުން؛ އަދި 

މައުލޫމާތު ދިނުމާއި ހޭލުންތެރިކުރުމުގެ ކެންޕޭނު އިތުރުކުރުން.

ރާއްޖޭގެ ނިސްބަތުން ބޮޑެތި ގޮންޖެހުންތައް ހުރިނަމަވެސް، މަސްލަހަތުވެރިން
ތިބީ ޕްލާސްޓިކު ވިސަޑު މަދުކޮށް ތިމާވެށި ހިމާޔަތްކުރުމުގެ އިތުރު ގޮތްތައް

ހޯދުމުގައި ޝައުގުވެރިކަމާއެކު ޝާމިލުވެގެންނެވެ.

މިއީ ފުރިހަމަ ރިޕޯޓުގެ ޚުލާސާއެކެވެ. 
info@exxpedition.com : ީސުވާލެއް އޮތް ނަމަ ގުޅުއްވާނ


